
Landsli›sspælararnir
skulu í eldin 31.
januar, og sí›sta
umfari› í lands-
kappingini ver›ur
komandi ár spælt á
mikkjalsmessu

FÓTBÓLTUR
Jóannes Hansen

Tann tí›in er langt sí›ani
farin, tá fótbólturin er
summarítróttur, og tá fót-
bóltsspælarar kunnu í›ka
onkra vetrarítróttargrein,
uttan at n‡ast at hugsa um,
hvussu hetta skal ganga
upp vi› fótbóltsspæli›.

Komandi leygardag ver›-
ur fungur millum FSF og
fótbóltsfeløgini. Ein eftir-
metringarfundur av farna
kappingarárinum og eitt
prát um møguligar broyt-
ingar í n‡ggja kappingarár-
inum hevur veri› fastur tátt-
ur á skránni í fleiri ár. Fel-
øgini og FSF hava veri› væl
nøgd. Nyttan í fundinum er
ikki minst treyta› av, at fel-

øgini ver›a umbo›a› á fund-
inum av persónum, sum
hava ábyrgd, og sum hava
fingurin á pulsinum. Upp-
løgdu umbo›ini eru for-
menn og venjarar.

For›ingarnar

Undan fundinum hevur
FSF sent feløgunum upp-
skot til, hvussu komandi
kappingarári› skal skerast.
Leisturin líkist nógv tí, sum
hevur veri› galdandi undan-
farin ár.

Innlei›andi umfari› í
kappingini um løgmans-
steypi› ver›ur sambært upp-
skoti› á skránni í sí›sta
vikuskiftinum í februar. Ta›
er 24. og 25. februar. Fyrsta
umfari› í bólkaspælinum er
ætla› at vera vikuskifti› 3.
og 4. mars. Bólkaspæli›
æltast at ver›a li›ugt páska-
aftan, sum komandi ár ver›-
ur 14. apríl. Fyrra hálvfi-
nalan í steypakappingini er
á skránni sunnudagin 13.
mai. Ta› er tveir dagar eftir
d‡ra bi›judag, tá eitt umfar
í landskappingini er á

skránni. Seinna hálvfinalan
er kristi himmalfer›ardag,
sum komandi ár er 24. mai.
Finalan ver›ur spæld á
Tórsvølli sunnudagin 1.
juli.

Hvussu ta› fer at ganga at
fáa steypakappingina av-
greidda ver›ur ikki minst
treyta› av ve›rinum. Ofta
ver›a nógvir dystir útsettir,
tí ta› er kavi. Í ár royndist
ta› ikki so illa, tá ta› sn‡r
seg um kava og avl‡star
dystir. Ein annar spurning-
ur, sum ofta hevur órógva›
bólkaumfari› í steypakapp-
ingini heilt nógv, er verk-
fall. Komandi vár ver›a
sáttmálasamrá›ingar. Um
ta› fer at gangast, sum ta›
ofta hevur gingi› tey seinnu
árini, so ver›ur trupult at
koma um fir›ir og sund í
nakrar vikur!

Langt kappingarár

Fyrsta umfari› í landskapp-
ingini er sett at vera 2.
páskadag, sum komandi ár
ver›ur 16. apríl – tann dagin
tá Margretha drotning ver›-

ur 61. Undan summarste›g-
inum er ætla› at avgrei›a
tíggju av teimum átjan um-
førunum. Solei›is var ta›
eisini í ár. Tíggjunda um-
fari› er sett at vera 24. juni.
Fyrsta umfari› eftir summ-
arste›gin ver›ur 5. august,
og kappingarári› er sett at
enda leygardagin 29. sep-
tember ella á mikkjals-
messu.

Hjá landsli›sspælarunum
ver›ur kappingarári› upp-
aftur longri. Longu miku-
dagin 31. januar er fyrsti
landsdysturin á skránni.
Hann ver›ur spældur á úti-
vølli ímóti Svøríki.

Sí›sta uppgávan í 2001
ver›ur landsdsturin á úti-
vølli ímóti Slovenia. Hann
ver›ur spældur leygardagin
6. oktober. 6. oktober hevur
einki serligt or› á sær í Før-
oyum. Ta› var 6. oktober í
1992, at Sjóvinnubankin
– á sínum 60 ára fø›ingar-
degi – fór á húsagang. Vit
mugu vóna, at ta› 6. oktob-
er 2001 fer at hilnast betur,
enn ta› onkunti› hevur gjørt
henda dagin!

Fótbólturin fer á rull aftur í februar

Landsli›sári› 2001 fer at fevna um átta mána›ir, sum er
naka› longri enn vanligt

Todi í eldin í gjár
Tey, sum síggja sjón-
varpsrásina TV3+, høvdu
í gjárkvøldi› møguleika
at síggja Toda Jónsson,
sum í løtuni ver›ur mettur
at vera ein tann besti
spælarin hjá FCK.

Stórfelagi› í Keyp-
mannahavn spældi eftir at
Sosialurin var farin til
prentingar í Gladsaxe.
Mótstø›uli›i› var AB,
sum í nógvar vikur hevur
veri› í stórum aldudali.
Ta› er langt ímillum 8–0
sigurin á B36 í Gladsaxe í
august og tey úrslitini,
sum AB hevur fingi› sí›-
ani tá.

Fyri Toda og teir var ta›
sera t‡dningarmiki› at
vinna í gjár. Harvi› kundu
teir halda tørn um ikki so
ógvuliga stóra munin
fram til Brøndby. Men ta›
var ikki minni t‡dningar-
miki› fyri AB at vinna.
Harvi› kundu teir koma
eitt sindur burtur frá ni›-
urflytingarstrikuni.

Sæ› vi› einum føroysk-
um sjónarmi›i hev›i sigur
til FCK eisini komi› væl
vi› hjá Herfølge. Jákup
Mikkelsen og teir eru
næstaftast og harvi›
ni›anfyri ni›urflytingar-
strikuna. AB var undan

dystinum í gjárkvøldi tri-
›i aftast.

Komandi vikuskifti
skal FCK spæla á heima-
vølli ímóti Haderslev,
sum sunnudagin vann
fyri fyrstu fer› í superlig-
uni. AB skal í sí›sta um-
farinum spæla á útivølli
hjá einum ø›rum granna-
li›i. Teir skulu vitja í
Lyngby.

jh

vunnin tapt mál-
dystir v - j - t mál mál munur stig

1 VÍF 9 8 - 1 - 0 273 143 130 17
2 Stjørnan 8 7 - 1 - 0 224 169 55 15
3 VB 7 4 - 0 - 3 187 155 32 8
4 Kyndil 7 4 - 0 - 3 167 172 -5 8
5 Neistin 8 2 - 0 - 6 160 195 -35 4
6 Sóljan 9 1 - 1 - 7 179 237 -58 3
7 Tjaldur 8 0 - 1 - 7 119 238 -119 1

Stø›an 1. Deild menn

vunnin tapt mál-
dystir v - j - t mál mál munur stig

1 VÍF 8 8 - 0 - 0 278 197 81 16
2 StÍF 8 5 - 1 - 2 239 208 31 11
3 Kyndil 7 3 - 2 - 2 199 173 26 8
4 H71 8 3 - 0 - 5 214 228 -14 6
5 Neistin 7 3 - 0 - 4 167 181 -14 6
6 Tjaldur 8 2 - 0 - 6 182 256 -74 4
7 KÍF 8 1 - 1 - 6 179 215 -36 3

Stø›an 1. Deild kvinnur

Máltindurin:
Simona Dzikgyte Sóljan 99 (22)
Ioana Rapa VÍF 71 (15)
Vesna Tomajek Stjørnan 61 (18)
Annika Thomsen Neistin 55 (6)
Sóley› Mikkelsen VÍF 55 (17)
Regina Radó VB 54 (19)
Frí›a Marjunardóttir VÍF 48 (8)
Nicolina Ey›bjørnsdóttir VÍF 47
Lotte Sørensen Kyndil 41 (21)
Guri› Mortensen VB 37
Anna K. Samson Stjørnan 36
Joan M. Joensen Stjørnan 36 (4)
Ann Hansen Kyndil 34 (9)
Andrea Lütz VB 33
Jórun Ludvig Kyndil 31 (3)

Máltindurin:
Halgir D. Olesen H71 73 (11)
Artur Johansen StÍF 62 (21)
Ingi Olsen VÍF 61 (18)
Bjarni Wardum Kyndil 59 (11)
Dorica Tomic KÍF 55 (17)
Sverri Justinussen Tjaldur 53 (8)
Martin Hummeland VÍF 50
Sámal Joensen VÍF 43 (2)
Alexandur Johansen StÍF 42 (1)
Costin Dumitrescu StÍF 38 (6)
Jónleif Sólsker Kyndil 38 (14)
Kári Mortensen Neistin 36 (8)
Jacob Jónsson Neistin 32 (6)
Mortan Hansen Tjaldur 31 (3)
Marius Joensen StÍF 28 (1)

Toppskjútti í bestu
mansdeildini er í løtuni
Halgir Dahl Olesen úr H71

Stórar avbjó›ingar fyri
framman í Sumbiar
Kommunu

VI‹MERKINGAR

Jacob Poulsen,
Sumbøur,
valevni á lista A

Bygdará›svali› í Sum-
biar Kommunu t‡sdagin
er eitt ta› mest t‡dning-
armikla í nógv ár, tí ta›
má vera øllum greitt, at
ta› liggja stórar avbjó›-
ingar fyri framman. Tí er
ta› eisini av stórum
t‡dningi, at veljarin ger
sína skyldu og setir fólk í
bygdará›i›, sum hevur
vilja og dirvi til at fara í
holt vi› tær avbjó›ingar,
sum eru.

Børnini betri umstø›ur
Ta› er ein gomul sann-
roynd, at børnini eru
framtí›in. Men skal
nøkur framtí› vera í
børnunum, er ta› alney ›-
ugt, at tey fáa so gó›ar
umstø›ur til undirvísing
og frítí›arítriv sum gjør-
ligt.

Ta› hava børnini í
Sumbiar Kommunu ikki í
dag.

Eitt nú er sjálvt grund-
arlagi› undir børnunum,
barnaskúlin, ikki á nóg
høgum stø›i í dag, og
hann l‡kur heldur ikki
krøvini, sum ver›a sett til
skúlar nú á døgum.

Tí er ta› sera átro›k-
andi, at ta› n‡ggja
bygdará›i› beinanvegin
næsta ár fer undir eina
mi›vísa útbygging av
skúlanum í Sumba. Eitt
nú er ta› ney›ugt at gera
stovur til træ- og maskin-
smí› og ein fimleikarhøll
má byggjast.
Hendan fimleikarhøllin,

og smí›stovurnar, kunnu
ver›a bæ›i gomlum og
ungum til mikla fragd og
til miki› gagn, aftaná
skúlatí›, eitt nú til
kvøldskúla, hondbólt,
innandurafótbólt o.a.

Ta› er sera t‡dningar-
miki›, at børnini á Økr-
um og í Lopra ikki ver›a
slept upp á fjall. Og nú so
gott vegasamband er
fingi› ímillum bygdir-
nar, er ta› upplagt, at
børnini, sum ganga í
skúla á Leiti, koma til
Sumbiar til ymsar læru-
greinar, eitt nú til smí›
og til fimleik.

Fara vit so í hin endan,
til tey eldru, so er hetta
eisini eitt mál, sum
kommunan eigur taka
upp sum skjótast fyri at
vita, hvussu vit frægast
kunnu bøta um korini hjá
teimum eldru, eitt nú vi›
samb‡li, ella onkrari
a›rari loysn.   

Máast burturav  
Ta› er eisini ein syrgilig
sjón at síggja, hvussu
nógv ver›ur máa›
burturav Bakkanum ár
undan ári. Hetta er alt
jør› hjá fólki í bygdini,
sum solei›is ver›ur skol-
a› í havi›.

Kommunan er so smátt
farin undir at gera bakka-
verju. Men ta› komandi
bygdará›i› má gera sær
púra greitt, at ta› ver›ur
ney›ugt at seta pening av
á hvørjum ári fleiri ár
fram í tí›ina, so at farast
kann undir eitt mi›víst
arbei›i› at verja Bakkan.
Sjálvandi hevur ta› al-
stóran t‡dning, at byrja›
ver›ur at gera bakkaverju
har, ta› leikar har›ast á.
Ver›ur onki gjørt, fer enn
meiri fyri skeyti.

Barnaansing ney›ugt 
Fyrst í oktober  fingu vit
eisini barnaansing í
kommununi. Hon vísir
seg at virka væl og ta› er
onki at ivast í, at hon er
komin fyri at vera.
Barnaansing er ein hin
fremsta treytin fyri, at
fólk yvirhøvur sleppa at
arbei›a. Í løtuni eru seks
børn í dagrøkt. Vónandi
ver›a tey fleiri, men ta›
er onki at ivast í, at
dagrøktin skal útbyggj-
ast, so hvørt tørvur ver›-
ur á tí.

Mugu skapa fortreytir
Eitt ta› fremsta enda-
máli› hjá einum komm-
unust‡ri er at skapa
fortreytirnar, so at vinnan
fær møguleika at menn-
ast. Ta› má ikki henda, at
vinnulívsætlanir detta
ni›urfyri, tí at kommun-
an ikki hevur skapt tær
ney›ugu fortreytirnar.

Í Lopra hava vit ein
gó›an fjør›. Ta› ver›ur
ney›ugt, at kommunan
planerar stykki til ídna›-
arvirki, so tey eru tøk,
um onkur hevur hug at
seta vinnu ígongd. Ikki
minst er ta› ney›ugt at
gera Havn, so at skip fáa
lagt at í samband vi› eitt
komandi vinnulív. 

Eg hugsi m.a. um vatn-
i› í Lopra, sum tykist at
vera eitt ráevni, sum
kann gagnn‡tast. Hvat
ta› ver›ur til, vita vit ikki
enn, men vónandi ver›ur
ta› samfelagnum at
gagni. Í øllum førum má
ein útbygging til í Lopra í
sambandi vi› vatni, antin
ta› so skal flytast av
landinum til sølu, um ta›
ver›ur til smoltaling, ella
okkurt heilt anna›.

Eitt sindur um beinar
og skeivar linjualir
Frits Johannesen

Nú nærkast ta› kommunala
valgi›. Nógvar myndir av
monnum og kvinnum hava
veri› í Sosialinum og
Dimmu, har »útsølan« upp
undir endan hevur havt gó›
tilbo›. Bíligt? Nei, nei ikki
eru vit før fyri at taka ta›
upp á tungu, men eitt mugu
vit vera samd um: Nær-
demokratii› er sprell-
livandi... hvørfall í Dimmu
og í Sosialinum. Spell er, at
ikki fleiri kvinnur bjó›a seg
fram. Eg haldi, kvinnan
hevur betri sosialan intelli-
gens, enn vit menn hava,
sæ› fra ti, at tær taka sær
meira av tí sosiala partinum
í samfelag okkara. Er ta›
naka› mannfolk, i› er
heimahjalp? Sita tær ikki
aftanfyri í mongum
felagskapum - ítróttarfe-
løgum, samkomuarbei›i›,
halda familju-og ættar-
bondum saman og baka
bollar, tá i› bingo er?

Nú siga tey fyri mær, at
ta› eru fleiri kvinnur, i›
lesa til lækna enn menn.
Har haldi eg, vit menn ikki
røkka. Okkum dámar væl
betur at vísa okkum í »ram-
bostili, hvítari flippu, svørt-
um slipsi og velourekledn-
ingi« ..stykkja út vi› bein-
um linjualum, gera br‡r,
vegir, ítróttarhallir o. s. fr.
ella dusa okkum vi› Gyld-
enspjet. Kvinnan hevur
eina lívsrytmu, sum ikki er
so bein, sum hjá okkum

monnum. Tær hava linjualir
í sínari hugsan, sum ringja
seg eitt sindur, men halda
kósina og koma á mál vi›
øllum, sum tær taka sær
fyri.

Ikki mugu tit leggja
kommununar saman. Nei,
ikki mugu tit ta›. Hetta er
ov bein hugsan. Ta› harm-
a›i mangan, at kollfi r ›-
ingar vor›u fissionera›ir í
fyrra árhundra›. Nú sært tú
bara fissionera›ar kollfir›-
ingar, sum skjótt fara at
tosa vi› »ir« í øllum
endingum. Hetta ger, at vit
ræ›ast samanleggingar.
Stórt skal ta› ver›a. Ta ›
sæst í útlondum, at so er.
Har eru bara samanlegg-
ingar so stórar, at Martinius
í Kollafir›i hev›i ikki
gingi› vi› til at lagt saman
vi› Havnina, nei, hann
hev›i heldur lagt saman vi›
Djakarta kommunu. Hon er
passaliga langt burtur, so
kollfir›ingar høvdu blivi›
vi› at veri› kollfir›ingar og
høvdu blivi› vi› at havt tær

røttu endingarnar og veri›
meira skeivir. Nú bliva teir
beinari og beinari.

Nú var ta› linjualin, i›
hugsa› var um í hesum
petti. Føroyingar ynda
bygdirnar og tey gomlu
búplássini. Hvussu ber ta›
til, at har sum teir gomlu
b‡lingarnir(bygdirnar) eru,
er rytman millum lonir,
tekjur, bøin, bøgar›ar,
hamrar, fjallaryggir og hús-
anna millum so avbera go›,
at tú næstan skuldi trú tí, at
ta› var Varharra sjalvur, i›
hev›i brukt sínar hendur í
øllum hesum skapi? Hann
hevur ongantí› brúkt og
minni átt eina beina linjual.
Nei, hann hevur sæ› til
høgru og vinstru, hugt upp
í loft mett um líkindini og
so lagt sínar linjur vi›
skeivum linjualum.

Fert tú upp á onkran
fjallatind ein sólfyltan dag
og lítur út yvir vegir og
sta›ir, sært tú teir nyggju
b‡lingarnar, stívar og
óharmoniskar. Mær kemur
fyri, at lendi› ofta ver›ur
tiki› sum ta› er slættlendi,
tá i› sett ver›ur út í korti›
og útstykkja› ver›ur. Vóru
tey gomlu klókari enn vit,
livdu tey nærri at náturini
og høvdu størri alsk til
umhvørvi›, høvdu betur
fyrilit, og trú›u meira upp á
huldufolk, íbygdar steinar,
heyggjar og vættrar, enn vit
gera í dag? Fyri teimum var
náturan meira livandi, enn
vit síggja hana í dag.

Ikki gingu tey vi› bein-
um linjualum og gjoørdu

beinar strikur og søgdu:
Solei›is eigur hetta at
ver›a! Nei, var íbygt í
steinum og heyggjum, so
fór ikki vegurin buldrandi
gjognum hetta øki›, men
uttan um. Vegirnir fóru ikki
beint fram, men laga›u seg
eftir lendinum.

Hoyrdi fyri tí› si›ani frá
tí norska útvarpinum í
einari sending, har ta›
norska arkitektafelagi›,
hev›i gjørt vart vi› seg yvir
fyri kommunalu- og lands-
myndugleikunum, at tey
n‡ggju búplassini, i› gjørd
vór›u, vóru alt ov til-
vildarliga gjørd.

Ja, beint skal ta› vera.
Meg minnist, tá i› eg gekk
á Foroya Læraraskúla, at
Sofus Joensen, sáli, tosa›i
um Jens Baggesen (1764-
1826), tá i› hann skriva›i
um  Mannheim, hvussu
beint og sno›i› alt var í
hesum b‡i. Hann spyr so
okkum, um nakar okkara
drakk mjólk (tá drukku vit
mjólk og ikki øl) av einum
fyrkanta›um glasi? Nei,
ikki gjørdu vit ta›.... og ta›
ger eingin enn tann dag í
dag! Ta› smakkar væl betur
at drekka av einum rundum
glasi.

Kundi hugsa› mær at
givi› teimum, i› vald vor›u
í tey kommunalu rá›ini
skeivar linjualir, so vit
fingu tær skeivu linjurnar
inn aftur í myndina, sum
Várharra yndar!  Hann
hev›i veri› gla›ur.

Maskinmeistara-
felagi ›

Vaktar- og Bjargingartæn-
astan hevur nú framt brot á
sáttmálan vi› Maskin-
meistarafelagi›. 

Hóast stovnurin hevur
fleiri maskinmeistarar til
taks, hava teir sett fólk
uttanífrá í avloysarastarv.
Umframt at hetta er brot á §
1. stk 2 í sáttmálanum,
metir Maskinmeistarafe-
lagi› hetta at vera grovan
ágang ímóti teimum, sum

starvast á stovninum.
Samstundis hevur Fiski-

málast‡ri› framt brot á
fyrisitngarlógina.

Lønardeildin hevur undir
samrá›ingunum m. a. vist
á, at setanartreytirnar gera,
at maskinmeistararnir hava
skyldu til at mynstra vi›
BRIMLI.

Maskinmeistarafelagi›
hevur tí í skrivi til Lønar-
deildina dagf. 24.10.2000
bi›i› um at fingi› avrit av
setanarskjølunum hjá teim-
um pesónum, sum eru um-
fata›ir av lønarste›gi.
Lønardeildin hevur 26.10.
2000 heitt á Fiskimála-

st‡ri› um at senda okkum
hesi skjøl, men enn eru
eingi skjøl komin.

Hetta er brot á galdandi
ásetingar í fyrisitingarlóg-
ini um innlit í fyrisitingina
og ta› er frábo›a› Jørgen
Niclasen, landsst‡rismanni
tann 03.11.2000.

Samstundis vór›u Karst-
en Hansen, landsst‡is-
ma›ur og Anfinn Kalls-
berg, løgma›ur kunna›ir
um máli›, men eingin av
hesum hevur enn lati› vi›
seg koma.

Ta› er sostatt greitt, at
landsins myndugleikar ikki
himprast vi› at bróta

galdandi lógir og reglur.
Vit hava í fleiri ár hoyrt

myndugleikarnar tosa um
n‡ggjan starvsfólkapoli-
tikk, men ta› sum vit nú
uppliva er ein ófrættakend
og diktatorisk framfer›,
sum ikki hoyrir heima í
einum fólkaræ›i.

Maskinmeistarafelagi›
heitir tí nú á allar gó›ar
kreftir um at virka fyri, at
myndugleikarnir taka ann-
a› skinn um bak.

Tí›indaskriv

Myndugleikar bróta bæ›i
sáttmála og lóggávu


